
FRIENDSHIP, PEACE AND PROGRESS

ޚަބަރަށް ދޭ މަޢުލޫމާތު
ހޯޑެއްދޫ އެސޯސިއޭޝަނަށްފޯރ ޑިވެލޮޕްމެންޓްގެ އިދާރީ އޮފީހަށް ގެއްލުން ދިނުން
ހޯޑެއްދޫ އެސޯސިއޭޝަން ފޯރ ޑިވެލޮޕްމެންޓްގެ އިދާރީ އޮފީސް 16 ޖެނުއަރީ 2010 ވީ ހޮނިހިރު ދުވަހުގެ ރޭ ދަންވަރު ވަގަށްވަދެ އޮފީސް ރޯކޮށްލުމަށް މަސައްކަތްކޮށްފިއެވެ. އޮފީސްތެރެއަށް ވަދެފައިވަނީ ފާހާނައިގެ ފެންލައިޓުންވަދެ ފާހާނައިގެ ތަޅުހަލާކުކޮށްލައިގެންނެވެ. މީގެއިތުރުން ޔޫތުއެންޑް ސްޕޯރޓްސް ސެކްޝަންގެ މޭޒުގެ ވަށްގަޑު ފަޅާލައި 600 ރ ވަގަށް ނަގާފައިވެއެވެ. އޮފީސް ރޯކޮށްލަން މަސައްކަތްކޮށްފައިވަނީ  ތިޖޫރީ މަތީއޮތް ޖާޒީއެއް ރޯކޮށްލައިގެނެވެ. މި ޖާޒީ އަންދާލުމުގެ ސަބަބުން އެގްޒެކެޓިވް ސެކްޝަން ވަކިކުރުމަށް ޖަހާފައިވާ ޕާޓިޝަނުން ބައެއް އަނދާފައިވެއެވެ. ލަފާ ކުރެވޭ ގޮތުގައި މިކަންކޮށްފައިވަނީ އޮފީސް ނައްތާލުމުގެ މަގުސަދުގައެވެ. މި މައްސަލަ މިހާރު މޯލްޑިވްސް ޕޮލިސް ސާވިސްއިން ތަޙުގީގުކުރަމުން އެބަގެންދަވައެވެ. މިފަހަކަށްއައިސް ސިލްސިލާކޮށް ހޯޑެއްދޫއެސޯސިއޭޝަން ފޮރ ޑިވެލޮޕްމެންޓަށް ގެއްލުން ދެމުން އެބަގެންދެއެވެ. މިގޮތުން މިމަހުގެ 9 ވަނަދުވަހުގެރޭ މިއެސޯސިއޭޝަނުގެ ފިހާރަ ހެޑްބިޒް ފަޅާލައި ގިނައަދަދެއްގެ ފައިސާ ވަގަށްނަގާފައިވެއެވެ. މީގެއިތުރުން 2009 ވަނަ އަހަރު މިއެސޯސިއޭޝަންގެ އިންޓަރނޭޝަނަލް ކޮންސަލްޓެންޓް އެމެރިކާގެ ރައްޔިތެއްކަމަށްވާ މިސް ލިއާ ރިޗަލް މެލަންގެ ލޮޕްޓޮޕް، ކެމެރާ އަދި ފޯނު ވަގަށް ނަގާފައިވެއެވެ. މީގެ އިތުރުން ހުސްވިޑިސެމްބަރ މަހު މިއެސޯސިއޭޝަންގެ ޑިރެކްޓަރ ޔޫއެންޑް ސްޕޯރޓްސް ހަސަން ހައިޝަމްގެ ސައިކަލްގެ އިންޖީނަށް ގޭނިގިރިސްއަޅާފައިވެއެވެ. ހޯޑެއްދޫ ފޯރ އެސޯސިއޭޝަނަކީ ހުވަދު އަތޮޅުގެ އިތުރުން  މުޅި ރާއްޖެއިންވެސް ފާހަގަކޮށްލެވޭ ޙަރަކާތްތެރި ޖަމްޢިއްޔާއެކެވެ.                  

